
2011 թվականի              -ի  N           - Ն

ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ  ԿԵՆՏՐՈՆԱԿԱՆ ԸՆՏՐԱԿԱՆ ՀԱՆՁՆԱԺՈՂՈՎԻ  

ԱՐՏԱԲՅՈՒՋԵՏԱՅԻՆ  ՀԱՇՎԻ  ՄԻՋՈՑՆԵՐԻ  ԾԱԽՍՄԱՆ  2011  ԹՎԱԿԱՆԻ  ՆԱԽԱՀԱՇԻՎԸ  ՀԱՍՏԱՏԵԼՈՒ,  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  2011  ԹՎԱԿԱՆԻ  ՊԵՏԱԿԱՆ  ԲՅՈՒՋԵԻ  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2010  ԹՎԱԿԱՆԻ ԴԵԿՏԵՄԲԵՐԻ  23-Ի  N  1748-Ն  ՈՐՈՇՄԱՆ ՑՈՒՑԱՆԻՇՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ
“Հայաստանի Հանրապետության 2011 թվականի պետական բյուջեի մասին” Հա​յաս​​​​տանի Հան​​​​​​րա​​​​պե​տության օրենքի 9-րդ հոդվածի 11-րդ կետին և Հա​յաստանի Հան​րապետության կառավարության 1999 թվականի հու​​նիսի 10-ի N 404 որոշ​​մանը հա​մա​​պա​տաս​​​​խան Հա​յաս​​տա​նի Հանրա​պե​տու​թյան կա​​​​ռա​​վա​​​​րու​թյունը    ո ր ո շ ու մ   է.
1. Հաստատել Հայաստանի Հանրապետության կենտրոնական ընտրական հանձնաժողովի «Ընտրական  վարչարարության փորձի ուսումնասիրում,  ընտրական  վարչարարության բարձրացում, կենտրոնական ընտրական հանձնաժողովի վերազինում  և ընտրական օրենսդրությանը  վերաբերող նյութերի հրատարակում»  ծրագրի  արտաբյուջետային հաշ​վի մի​​​​ջոցների ծախսման 2011 թվականի նախահաշիվը` համաձայն սույն որոշ​​​ման N 5 հավելվածի N 1 աղյուսակի:

2. “Հայաստանի Հանրապե​տության 2011 թվականի պետական բյուջեի մասին” Հայաս​տա​նի Հան​​րա​​​​​պե​տության օրենքի և Հա​յաս​տա​նի Հան​րա​պե​​տության կա​ռա​վարության 2010 թվականի դեկ​տեմ​բերի 23-ի “Հա​​​յաս​տա​​նի Հան​​րա​պե​​տու​թ​յան 2010 թվա​​կա​​նի պետական բյուջեի կա​տա​րումն ապա​​հո​​վող մի​​ջոցա​ռում​​նե​րի մա​սին” N 1748-Ն որոշ​​ման ցու​​ցա​նիշ​​ներում կատարել փոփոխություններ և լրացումներ հա​​մա​ձայն սույն որոշ​​​ման NN 1, 2, 3, 4, 5, 6 և 7  հա​վել​ված​ների:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
Տ ե ղ ե կ ա ն ք - Հ ի մ ն ա վ ո ր ու մ

«Հայաստանի  Հանրապետության կենտրոնական ընտրական հանձնաժողովի   արտաբյուջետային հաշվի միջոցների ծախսման 2011 թվականի նախահաշիվը հաստատելու, Հայաստանի Հանրապետության 2011 թվականի պետական բյուջեի և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման ցուցանիշներում փոփոխություններ և լրացումներ կատարելու մասին» ՀՀ կառավարության որոշման ընդունման անհրաժեշտության վերաբերյալ

Համաձայն Հայաստանի Հանրապետության «Ընտրական օրենսգրքի»  33.1. հոդվածի 5-րդ կետի պահանջի  կենտրոնական ընտրական հանձնաժողովի ընտրական գրավների հատուկ հաշվեհամարում առկա միջոցների մինչև 15 տոկոսը կենտրոնական ընտրական հանձնաժողովի որոշմամբ, յուրաքանչյուր տարվա համար հաստատված նախահաշվին համապատասխան, կարող է օգտագործվել ընտրական վարչարարության փորձի ուսումնասիրման, ընտրական վարչարարության բարձրացմանն  ուղղված ծրագրերի իրականացման, կենտրոնական ընտրական հանձնաժողովի տեխնիկական վերազինման և ընտրական օրենսդրությանը վերաբերվող նյութերի հրատարակման համար:

Տ ե ղ ե կ ա ն ք
«Հայաստանի  Հանրապետության կենտրոնական ընտրական հանձնաժողովի   արտաբյուջետային հաշվի միջոցների ծախսման 2011 թվականի նախահաշիվը հաստատելու, Հայաստանի Հանրապետության  2011 թվականի պետական բյուջեի և Հայաստանի Հանրապետության կառավարության  2010 թվականի դեկտեմբերի 23-ի N 1748-Ն որոշման ցուցանիշներում փոփոխություններ և լրացումներ կատարելու մասին»  ՀՀ կառավարության որոշման ընդունման կապակցությամբ այլ իրավական ակտերում փոփոխության անհրաժեշտության մասին

ՀՀ կառավարության վերը նշված որոշման ընդունումը այլ իրավական ակտերի ընդունման կամ իրավական ակտերում փոփոխություններ կատարելու անհրաժեշտություն չի առաջացնում:

Տ ե ղ ե կ ա ն ք

«Հայաստանի  Հանրապետության կենտրոնական ընտրական հանձնաժողովի   արտաբյուջետային հաշվի միջոցների ծախսման 2011 թվականի նախահաշիվը հաստատելու, Հայաստանի Հանրապետության 2011 թվականի պետական բյուջեի և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման ցուցանիշներում փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ պետա​կան բյուջեի եկամուտ​ներում և ծախսերում փոփոխություններ նախատեսելու մասին

ՀՀ կառավարության վերը նշված որոշման ընդունումը պետա​կան բյուջեի ծախսերն   ավելացնում է  27 մլն. դրամով, իսկ դեֆիցիտի ֆինանսավորման աղբյուրներն ավելանում են 27 մլն. դրամով :
Ց ա ն կ

իրավական ակտերի, որոնց հիման վրա կամ որոնցից օգտվելով մշակվել է «Հայաստանի  Հանրապետության կենտրոնական ընտրական հանձնաժողովի   արտաբյուջետային հաշվի միջոցների ծախսման 2011 թվականի նախահաշիվը հաստատելու,  Հայաստանի Հանրապետության 2011 թվականի պետական բյուջեի և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման ցուցանիշներում փոփոխություններ և լրացումներ կատարելու մասին» ՀՀ կառավարության  որոշման     նախագիծը

1. «Հայաստանի Հանրապետության 2011 թվականի պետական բյուջեի մասին» ՀՀ օրենք:

2. «Իրավական ակտերի մա​սին» ՀՀ օրենք:

3.«Հայաստանի Հանրապետության բյուջետային հիմնարկների արտաբյուջետային միջոց​նե​րի սպասարկման, հաշվառման և վերահսկողության կարգը հաստատելու մասին» ՀՀ կառավարության 1999 թվականի հունիսի 10-ի N 404 որոշում:

4. Հայաստանի Հանրապետության ընտրական օրենսգիրք: 
5.«Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին» ՀՀ կառավարության 2010 թվականի դեկտեմբերի 23-ի N 1748 -Ն որոշում:  
ԱՄՓՈՓԱԹԵՐԹ
«Հայաստանի Հանրապե​տության 2011 թվականի պետական բյուջեի մասին» Հայաս​տա​նի Հան​​րա​​​​​պե​տության օրենքի և Հա​յաս​տա​նի Հան​րա​պե​​տության կա​ռա​վարության 2010 թվականի դեկ​տեմ​բերի 23-ի «Հա​​​յաս​տա​​նի Հան​​րա​պե​​տու​թ​յան 2010 թվա​​կա​​նի պետական բյուջեի կա​տա​րումն ապա​​հո​​վող մի​​ջոցա​ռում​​նե​րի մա​սին»  N 1748-Ն որոշ​​ման ցու​​ցա​նիշ​​ներում փոփոխություններ և լրացումներ կատարելու մասին ՀՀ կառավարության որոշման նախագծի վերաբերյալ  ՀՀ ֆինանսների նախարարի առաջարկությունների մասին

	
	Առարկության, առաջարկության հեղինակը, գրության   ստացման ամսաթիվը, գրության համարը 

	Առարկության, առաջարկության բովանդակությունը
	Եզրակացություն



	
	ՀՀ ֆինանսների նախարար                    (2011թ. փետրվարի 2-ի   N 1/4.1-1/1111-11)
	ՀՀ ֆինանսների նախարարությունը, ուսումնասիրելով ՀՀ կենտրոնական ընտրական հանձնաժողովի կողմից ս.թ. փետրվարի 2-ի N 01-33 գրու​թ​յամբ ներկայացված «Հայաստանի Հանրապետության կենտրոնական ընտ​րա​կան հանձ​նա​ժո​ղովի արտաբյուջետա​յին հաշվի միջոցների ծախսման 2011 թվականի նա​խահաշիվը հաս​տա​տելու, Հայաստանի Հան​րապետության 2011 թվականի պե​տա​կան բյու​ջե​ում և Հա​յաս​​տա​նի Հանրապե​տութ​յան կառա​վարության 2010 թվականի դեկտեմբերի 23-ի N 1748-Ն որոշ​ման մեջ փոփոխութ​յուն​ներ և լրացում​ներ կատարելու մասին» ՀՀ կառա​վարության որոշ​ման նա​խագիծը (այսուհետ` Նա​խագիծ), իր իրավասության սահմաններում առաջար​կում է Նախագծի

ա. տեքստային մասի առաջին պարբերությունից հանել «և 11-րդ հոդվածի 6-րդ կե​տին» բառերը, իսկ 1-ին կետում նշել արտաբյուջետային հաշվի միջոցների հաշվին իրա​կա​նացվող ծրագրի անվանումը,
բ. N 1 հավելվածի «Դեֆիցիտը (պակասուրդը)» տողի ցուցանիշը ներկայացնել դրա​կան նշա​նով (առանց փակագծերի), իսկ «իսկ նվազեցում` փակագծերում» բառերը` հանել,

գ. N 2 հավելվածի «2.6. Այլ» տողը փոխարինել «2.3. Ելքերի ֆինանսավորմանն ուղղ​վող 2011 թվականի տարեսկզբի ազատ միջոցներ» տողով, իսկ համապատասխան եռամս​յա​կային ցուցանիշները ներկայացնել դրական նշանով (առանց փակագծերի), «և ելքերի նվա​զումը ներկայացված են» բառերը փոխարինել «ներկայացված է» բառով, իսկ «իսկ մուտ​քերի նվազեցումը և ելքերի ավելացումը` փակագծերում» բառերը` հանել
դ. N 3 հավելվածի «և մուտքերի նվազեցումները» և «իսկ ծախսերի նվազեցումները և մուտքերի ավելացումները` փակագծերում» բառերը` հանել,
ե. N 4 հավելվածում «Հիմնական միջոցներ» տողի առաջին եռամսյակի, առաջին կի​սամ​յակի, ինն ամսվա և տարվա ցուցանիշները գրել համապատասխանաբար` 10000.0, 18000.0, 18000.0, 18000.0, իսկ «և մուտքերի նվազեցումները» և «իսկ ծախսերի նվազեցումները և մուտքերի ավելացումները` փակագծերում» բառերը` հանել,

զ. N 5 հավելվածի N 1 աղյուսակում «այդ թվում` ըստ բյուջետային ծախսերի տնտե​սա​գի​տա​կան դասակարգման հոդվածների» տողից հետո ներկայացնել միայն համապա​տաս​խան ծախ​սային հոդվածներին վերաբերող տողերը (առանց դրանց հանրագումարները ներ​կա​յաց​​նող տողերի), իսկ «ցուցանիշների փոփոխության դեպքում», «և մուտքերի նվա​զե​​​ցում​նե​րը» և «իսկ ծախսերի նվազեցում​ները և մուտքերի ավելացումները` փակա​գծերում» բառերը` հա​նել,

է. N 5 Հավելվածի N 2 աղյուսակի «իսկ նվազեցումները` փակագծերում» բառերը` հանել, միաժամանակ նույն հավելվածը լրացնել «Փոփոխություններ և լրացումներ ՀՀ կառա​վա​րու​թ​յան 2010 թվականի դեկտեմբերի 23-ի N 1748-Ն որոշման N 5 հավելվածի N 12 աղ​յու​սա​կում» N 3 աղ​յու​սակով,

ը. N 6 հավելվածում «Պայմանագրերի կնքման ժամկետը» և «Կատարման վերջ​նա​ժամ​կե​​տը» սյունակները հանել, (ՀՀ կառավարություն գնացող տարբերակում պետք է հանված լինի նաև «Բյուջետային ծախսերի տնտեսագիտական դասակարգման հոդվածի համարը») իսկ «Գնման ձևը» սյունակում նշված «Բաց/Ը» հապավումը փո​խա​​րի​նել “ԲԸ” հապավումով,

թ. N 7 հավելվածում «իսկ պակասեցումը` փակագծերում» բառերը` հանել, իսկ նույն հա​վելվա​ծում ներկայացված ֆինանսական ցուցանիշները` ամբողջականացնել:

1-ին և 2-րդ եռամսյակներում ներկայացված «Հիմնական միջոցներ» տողի ցուցանիշների անհամապատասխանությունը պայմանավորված է այն հանգամանքով ,որ «Վարչական սարքավորումներ» տնտեսագիտական դասակարգման հոդվածով ձեռքբերվող մոնիտորները հրատապ   չեն օգտագործվելու  և  նպատակահարմար է տվյալ 10 մլն.դրամի գնումը կատարել 3-րդ եռամսյակում, ՀՀ ֆինանսների նախարարութուն ներկայացված տարբերակում 1-ին եռամսյակում նախատեսվել էր կատարել 5 մլն.դրամի գնում   և  ևս  5 մլն.դրամի գնում 2-րդ եռամսյակում :   

